KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 105

It-Tlieta, 15 ta’ Frar, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:04 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Clayton Bartolo, Ministru għat-Turiżmu u l-Protezzjoni tal-Konsumatur; l-Onor. Glenn Bedingfield;  l-Onor. Carmelo Abela, Ministru fl-Uffiċċju tal-Prim Ministru (sostitut tal-Onor. Alex Muscat, Segretarju Parlamentari għaċ-Ċittadinanza u l-Komunitajiet); l-Onor. Ryan Callus (sostitut tal-Onor. Chris Said); u l-Onor. Oliver Scicluna (sostitut tal-Onor. Jonathan Attard), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 104, li saret fid-9 ta’ Frar 2022, ġew konfermati.

KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION” 

Il-Kumitat irriżuma mid-9 ta’ Frar 2022 l-eżami ta’ dan ir-rapport.

Fis-2:06 p.m. l-Onor. Konrad Mizzi, akkumpanjat mill-Avukat Jean Paul Sammut u l-Avukat Carol Peralta bħala l-assistenti legali tiegħu, daħal fil-Kamra tal-Kumitat u kompla jagħti x-xhieda tiegħu bl-istess ġurament li kien ingħata f’laqgħa preċedenti.

Matul ix-xhieda tiegħu l-Onor. Konrad Mizzi ġie mitlub sabiex fil-laqgħa li jmiss huwa jipprovdi din l-informazzjoni lill-Kumitat:

· X’kienet il-konsegwenza fuq ElectroGas talli d-deadline tal-2015 ma nżammitx min-naħa tagħhom;

· X’kienet il-penali għal dan id-dewmien;

· Jekk it-€18-il miljun penali li weħlu ElectroGas huwiex il-massimu li jippermetti l-kuntratt, u jekk dawn fil-fatt tħallsux; 

· Kemm kien l-ammont li fil-fatt kellhom jeħlu ElectroGas bħala penali;

· X’kienet ir-rata tal-interessi fuq il-penali u minn fejn tirriżulta;

· Jekk skont il-kuntratt Enemalta kenitx intitolata tittermina l-ftehim minħabba li kien hemm dewmien ta’ aktar minn sitt xhur, fit-tlestija tal-power station, min-naħa ta’ ElectroGas;

· Kienx hemm aktar affarijiet li ġew innegozjati fit-trattativi li saru wara li ġie ffirmat il-kuntratt, u jekk iva, x’kienu; u

· X’kienu t-talbiet li għamlu ElectroGas lil Enemalta waqt in-negozjati li saru wara li ġie ffirmat il-kuntratt.

Fit-3:28 p.m. il-Kumitat ġie sospiż u rriżuma sitt minuti wara.

Fit-3:56 p.m. l-Onor. Mizzi temm jagħti x-xhieda tiegħu għal din il-laqgħa.

L-eżami dwar dan ir-rapport kien interrott u baqa’ aġġornat.

Fit-3.57 p.m. iċ-Chairman aġġorna l-Kumitat bl-istess aġenda għal data li kellha tiġi kkomunikata aktar ‘il quddiem.

